
Ed. 600. Nefndarálit [152. mál]
um frv. til laga um afnám laga nr. 33 :3. nóv. 1915, um verkfall opinberra starfs-
manna.

Frá minni hl. allsherjarnefndar.

Meiri hluti allsherjarnefndar vill vísa frumvarpinu til ríkisstjórnarinnar. Við
undirritaðir leggjum til, að það varð samþykkt með svofelldr-i

BREYTINGU:
Við 2. gr. Greinin orðist svo:
Lög þessi öðlast IJildi 1. janúar 1971.

Frumvarp þetta er um afnám laga nr. 33 frá 1915, er banna verkföll opinberra
starfsmanna.

Eins og nú er komið, er það algert misrétti að banna verkföll opinberra starfs-
manna, eftir að aðrir launþegar hafa fyrir löngu fengið verkfallsrétt með sérstakri
löggjöf.

í nútímaþjóðfélagi tilheyrir það almennum mannréttindum að mynda samtök,
er semji um launakjör hlutaðeigandi starfsmanna, og verkfallsrétturinn er eðlilegur
og nauðsynlegur til að skapa starfsmönnum samningsaðstöðu til jafns við vínnuveit-
endur. Engin haldbær rök eru fyrir því, að opinberir starfsmenn búi í þessu efni
við annan rétt en aðrir þegnar þjóðfélagsins, og lítil hætta á því, að þeir beiti sér
fyrir barkalegum verkföllum öðrum mönnum fremur.

Í greinargerð frumvarpsins er gert ráð fyrir því, að ef frumvarpið verður að
lögum, verði lögfest sérstök ákvæði, í samráði við samtök opinberra starfsmanna,
U111 samningsrétt þeirra, er starfa að öryggisþjónustu, og er það í samræmi við yfir-
lýsta stefnu samtaka opinberra starfsmanna. Með hliðsjón af þessu berum við fram
breytingartillögu um, að lögin öðlist gildi 1. janúar 1971, þannig að á næsta þingi
yrði unnt að lögfesta slík ákvæði.

Alþingi, Hí. apríl H170.

Kristján Thorlacius,
frsm.

Karl Guðjónsson. Björn Fr. Björnsson.


